112 #2REF>HFRAEETE [FRfI32Z] B I 52 2 % 1 5

yuwaw slali 1 m’pzit na tayan

ryax slali ga, kyan utux na pyang m’ilang balay na knerin. ana musa
tmabun krryax ku s’la ga, ungat balay ku pint’yagun nya uzi. yasa siy
p’yeyuwaw krryax ru pggnaw krryax mki sku s’la. lunga sa lawkah balay
s’angun krryax uzi ku nbkis, ana naha son nanu msa’ang ga sungun ini
ksa’yux balay. atuni ungat tayan glgan nya ku tmabun Iga, ana utux atu ga
ini nya balay pmahiy uzi ku s’la hasa la.

mki sku utux ryax na mgyebu, kyalun nku utux gluw sali nya maha,
‘“ usa Imamu cikay singut ha! >’ wayan siy kinhhuway hmakay ru ttuxun
nya p’ayaw kakay nya Iru, aw wayan tehuk balay s’la ku hiya la. ini ba’iy
uzi sa pisa wayan pmahan ni knerin hasa, ru ms’uliy cikay mtayux ku babaw
kayan lga, aw rema niya tehuk ss’ka witux ryax la, siy txiy hhalan mtayux
ku utux gluw sali nya ga, ana utux buway na singut ru utux na a’abaw ga, ini
p’yuy cikay, txan ga ungat balay Inamu nya. memaw minkux ku utux gluw
sali nya, ru masay naha hkngyun ku limu nku knerin hasa uzi, ‘¢ kyala
wayan mtkga inu ku la’i hani la! >’ asa niya balay mkrkyas ku ks’li nya Iga,
memaw mbci balay msa’ang nku utux gluw sali naha, ini Inglung ana nanu

yuwaw lru, siy naha pgyariy ku knerin hasa la.

in1 kbsya lga, memaw niya prraw kmyut singut kwara naha, ru su’un
naha Imamu kwara singut la. txiy kwara ku ’nutu naha na mkyay abaw
singut ga, niwan ’siy ga rgyax ttxan uzi la, memaw n_gyut n_gyut rahu puni
snuling naha. siy tbah mhtuw ku utux pzit ‘‘ syuw ’> maha niya plaka, aw
tingay la kahun sku mkyay na abaw singut, ru wayan ‘‘ prus ’’ maha plaka
la. rngu nya kahun sku uwa hmuwaw maha, ** huwa kung niya mt’iyuw sa
pzit Ipi! ye’igiy m’ilang si balay, pyanga sa m’pzit kung la, siki mbetux
kung ru m’buk kung balay mlaka sku ana n’inu, ru thuyay kung musa ’ngyat
hkangi singut, ru buway nya ptuhyay sa sptngi ma! >’ ye’igiy msayux si
mtayux utux gluw na sali mu, lunga sa musa kung pplaka sku pyang twahiy
balay hhalan mu la.

wayan ta pungan ku m’ilang balay na s’uli tayan hani lga, siki
Imnglung ta nanak uzi maha, nanu minnanak balay ku yuwaw hani, ’siy ga
niya maziy hazi ki, rngu m’ilang balay ku s’uli hasa, wayan nya bnganan
kwara ku pt’yagun nya, ru htagun ryax nya uzi la. ana nanu yuwaw ga
siki 'ngyat ta balay mtyuwaw ru m’umah. kba’ay ta balay hinkngyan gaga

kinyanux ru inlungan nbkis ta, nki ba myanux kinbahan ta ana knuwan.

